
	Կատարված փոփոխությունները

	
	
	
	

	Ֆինանսների նախարարություն


	1. Նախագծով առաջարկվող սուբվենցիաների տրամադրումը չի համապատասխանում ներկայիս գործող կարգավորումներին: Մասնավորապես. 2018 թվականի ընթացքում ՀՀ 2018 թվականի պետական բյուջեով արդեն իսկ նախատեսված սուբվենցիաներից բացի այլ սուբվենցիաներ ստանալու ծրագրային հայտերի քննարկման կարգը սահմանված է ՀՀ կառավարության 16.11.2006թ. N 1708-Ն որոշմամբ հաստատված կարգի 4.5 կետով, որը նախատեսում է ծրագրային հայտերի ներկայացում համապատասխան մարզպետին, մարզպետի կողմից դրական եզրակացություն ստանալուց հետո այդ հայտերի ներկայացում ՀՀ վարչապետի 15.02.2018թ-ի N 136-Ա որոշմամբ ստեղծված միջգերատեսչական հանձնաժողովին, միջգերատեսչական հանձնաժողովի կողմից ծրագրային հայտերի գնահատում և դրական եզրակացության դեպքում ՀՀ 2018 թվականի պետական բյուջեից համապատասխան համայնքին սուբվենցիայի տեսքով միջոցներ հատկացնելու վերաբերյալ առաջարկության ներկայացում ՀՀ կառավարություն։ Ընդ որում, միջգերատեսչական հանձնաժողովի կողմից ծրագրային հայտերը գնահատվում են վերջինիս կողմից հաստատված աշխատանքային ընթացակարգին և չափորոշիչներին համապատասխան։ Մինչդեռ Նախագծով նախատեսված հատկացումների գծով ծրագրային հայտեր միջգերատեսչական հանձնաժողովի կողմից չի քննարկվել։
2. Ներկայացված չեն Նախագծով նախատեսված հատկացումների համապատասխան հիմնավորումները, հաշվարկները (այդ թվում` շինարա​րական աշխատանքների փորձագիտական դրական եզրակացություն ունեցող նախագ​ծանախահաշվային փաստաթղթերը)։ 

3. Նախագծի N 3 հավելվածի 2.1 կետով նախատեսվում է բազմաբնակարան շենքերի և դրանց նկատմամբ գրանցված իրավունքների ու սահմանափակումների վերաբերյալ միասնական տեղեկանքներ ստանալու և թվով 22 բազմաբնակարան շենքերի սեփականության իրավունքի գրանցման վկայականների բնօրինակները ստանալու համար պետական վճարի փոխհատուցման նպատակով Գյումրի համայնքին տրամադրել աջակցության։
Սակայն Նախագծից պարզ չէ նշված գումարի հատկացման կարիքը։ Եթե խոսքը վերաբերում է աղետի գոտում կառուցված բազմաբնակարան շենքերին, ապա անհրաժեշտ է հստակեցնել խնդիրը և դրա առաջացման պատճառները քննարկել ՀՀ քաղաքաշինության կոմիտեի հետ, իսկ խնդրի լուծումը, անհրաժեշտության դեպքում, դիտարկել ՀՀ 2018թ-ի պետական բյուջեով նախատեսված «Երկրաշարժի հետևանքով անօթևան մնացած ընտանիքների բնակարանային ապահովում» ծրագրի շրջանակներում։
4. ՀՀ Շիրակի մարզի Ամասիա համայնքի կողմից ՀՀ վարչապետի 15.02.2018թ-ի N 136-Ա որոշմամբ ստեղծված միջգերատեսչական հանձնաժողովի քննարկմանն էր ներկայացրել «Միջշարային մշակաբույսերի մշակության գյուղտեխնիկայի և գործիքների ձեռքբերում» ծրագրային հայտը, սակայն վերջինս հանձնաժողովի 22.08.2018թ-ի նիստում հավանության չի արժանացել: Ուստի այն միջոցները, որոնք համայնքը պատրաստակամ էր ներդնել նշված ծրագրի համար, առաջարկում ենք, որ համայնքն այդ միջոցներն ուղղի համայնքում բրդի վերամշակման արտադրամասի շենքի հիմնանորոգմանը: 

5. «Տեղական ինքնակառավարման մարմինների մասին» ՀՀ օրենքի 89-րդ հոդվածի 3-րդ մասի համաձայն՝ համայնքի բյուջեի ֆոնդային մասից ֆինանսավորվում են սեփական լիազորությունների իրականացման հետ կապված կապիտալ (Հայաստանի Հանրապետության բյուջետային օրենսդրությամբ սահմանված իմաստով) ծախսերը, ֆոնդային մասի ծախսերի ֆինանսավորման նպատակով ներգրաված վարկերի մարումը, ինչպես նաև բյուջետային փոխատվությունների տրամադրումը։ Միաժամանակ «Հայաստանի Հանրապետության բյուջետային համակարգի մասին» ՀՀ օրենքի (այսուհետ՝ Օրենք) 1.2-րդ հոդվածի 3-րդ մասի համաձայն՝ կապիտալ կամ ոչ ֆինանսական ակտիվների գծով ծախսեր են հանդիսանում պետական և համայնքային նշանակության ծրագրերի շրջանակներում նախատեսվող այն ծախսերը, որոնք հանգեցնում են նույն հոդվածի 7-րդ մասում թվարկված ոչ ֆինանսական ակտիվների (այդ թվում՝ համայնքին սեփականության իրավունքով պատկանող հիմնական միջոցների (հիմնական ֆոնդերի) ստեղծմանը (ձեռք բերմանը) կամ դրանց արժեքի ավելացմանը: 

Քանի որ ֆոնդային բյուջեի միջոցների հաշվին կարող են միայն իրականացվել Օրենքի 281-րդ հոդվածի II մասում նշված ուղղություններով տեղական ինքնակառավարման մարմինների կողմից վերջիններիս վերապահված լիազորությունների շրջանակում կատարվող կապիտալ բնույթի ծախսեր, ուստի պետք է հաշվի առնել, որ Նախագծի 3-րդ հավեվածի 1.1 կետով Ամասիա համայնքում բրդի վերամշակման արտադրամասի շենքի տանիքի մասնակի վերանորոգման, դռների և պատուհանների փոխարինման, հատակների բետոնացման և կերամիկական սալիկների տեղադրման, կոյուղագծերի կառուցման, էլեկտրամատակարարման, արտաքին գազաֆիկացման, ջեռուցման համակարգի անցկացման, ներքին հարդարման և շենքի սալվածքի վերականգնման աշխատանքները, Նախագծի 4-րդ հավելվածի 1.1 և 1.2 կետերով նախատեսված գյուղտեխնիկայի ձեռքբերման ֆինանսավորումը համայնքների ֆոնդային բյուջեի (այդ թվում՝ նաև ՀՀ պետական բյուջեից համաֆինասավորվող) միջոցների  հաշվին իրականցնելու դեպքում, այդ միջոցները պետք է հաշվառվեն համայնքի հաշվեկշռում։

	Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:

	Ներկայացված ծրագրերը առաջնահերթ լուծում պահանջող ծրագրեր են, որոնք ընտրվել են մարզպետների և համայնքների ղեկավարների հետ համատեղ քննարկման արդյունքում:
Ծրագիրը վերաբերվում է ՀՀ կառավարության 06.03.2018թ. N 303-Ն որոշման 8-րդ կետով ներկայացված  ՀՀ պետական բյուջեի և այլ
 հիմնադրամների միջոցներով 2000-2004թթ ընթացքում կառուցված բազմաբնակարան շենքերին, որոնք կառուցվել են մինչև <Երկրաշարժի հետևանքով անօթևան մնացած ընտանիքների բնակարանային ապահովում> ծրագրի (մինչև 2008 թ) սկիզբը, հետևբար այդ ծրագրի համար նախատեսված գումարները չեն կարող ուղղվել աղետի գոտի բնակավարերում (ավելի վաղ) այլ ծրագրերի շրջանակում ձևավորված խնդիրների լուծմանը:
Համայնքում բրդի վերամշակման արտադրամասի շենքի հիմնանորոգման համար անհրաժեշտ է 20,973.0 հազ. դրամ, իսկ ծրագրային հայտով համայնքի համաֆինանսավորման չափը կազմելու էր 12.5 մլն դրամ: Ծրագրի իրականացման դեպքում համայնքում կստեղծվեն նոր աշխատատեղեր, արտադրամասը կդառնա համայնքային սեփականություն ; իսկ համայնքի կողմից պլանավորված համաֆինանսավորման գումարով հնարավոր կլինի լուծեն համայնքի առջև ծառացած այլ խնդիրներ:



